
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4696 19-03-2025 - ൽ മറുപടിയ്ക്

ജലസ്രോതസ്സുകൾ ശുദ്ധീകരിക്കുന്നതിന് നടപടി

ചോദ്യം ഉത്തരം

ശ്രീ. കുറുക്കോളി മൊയ്തീൻ
ശ്രീ. റോഷി അഗസ്റ്റിൻ
(ജലവിഭവ വകുപ്പ് മന്ത്രി)

(എ)

സംസ്ഥാനത്ത് മലിനമാക്കപ്പെട്ട ജലസ്രോതസ്സുകൾ
ഉണ്ടെങ്കിൽ അവ ഏതെല്ലാമാണെന്ന്
അറിയിക്കാമോ;

(എ) കേന്ദ്ര മലിനീകരണ നിയന്ത്രണ ബോര്‍ഡിന്റെ

പഠനമനുസരിച്ച് കേരളത്തിലെ 21 നദീഭാഗങ്ങൾ
വലിയതോതിലുളള മലിനീകരണത്തിന്

വിധേയമായിട്ടുണ്ട്. ഇവയെ മലിനീകരണത്തിന്റെ

തോത് അനുസരിച്ചു പ്രയോറിറ്റി I മുതൽ V
വരെയായി തരംതിരിച്ചിട്ടുണ്ട്. ദേശീയ ഹരിത

ട്രൈബ്യൂണലിന്റെ OA 673/2018 ലെ ഉത്തരവ്

പ്രകാരം മലിനീകരിക്കപ്പെട്ട നദീഭാഗങ്ങളിലെ ജലം
കുറഞ്ഞത് കുളിക്കാൻ ഉപയോഗിക്കുന്ന

തരത്തിലെങ്കിലും അനുയോജ്യമാക്കുന്നതിനുള്ള

പ്രവർത്തനങ്ങൾ ഉൾക്കൊള്ളിച്ചുകൊണ്ടുള്ള ആക്ഷൻ

പ്ലാൻ തയ്യാറാക്കി ഇവ മാലിന്യ മുക്തമാക്കാൻ

നിർദ്ദേശം നൽകിയിരുന്നു. ഇത് പ്രകാരമുള്ള

ആക്ഷന്‍പ്ലാൻ വിവിധ വകുപ്പുകളുടെ

ഏകോപനത്തോടെ തയ്യാറാക്കി, സംസ്ഥാന

മലിനീകരണ നിയന്ത്രണബോര്‍ഡ് മുഖേന കേന്ദ്ര
മലിനീകരണ നിയന്ത്രണ ബോര്‍ഡിന്

സമർപ്പിച്ചിട്ടുണ്ട്. ആയതിന്റെ അടിസ്ഥാനത്തിൽ

വിവിധ വകുപ്പുകൾ നടത്തിയ പ്രവർത്തികളുടെ

ഫലമായി സംസ്ഥാന മലിനീകരണ നിയന്ത്രണ
ബോർഡിന്റെ റിപ്പോർട്ട് പ്രകാരം 21 മലിനമായ
നദീഭാഗങ്ങളിൽ 11 മലിനമായ നദീഭാഗങ്ങൾ നീക്കം
ചെയ്തതായും 8 പുതിയ റീച്ചുകൾ ചേർത്തതായും

പരാമർശിക്കുന്നു. മലിനമായ നദീഭാഗങ്ങളുടെ എണ്ണം
നിലവിൽ 18 ആണ്.

(ബി) പ്രസ്തുത ജലസ്രോതസ്സുകൾ ശുദ്ധീകരിക്കുന്നതിന്
നടപടികൾ സ്വീകരിച്ചിട്ടുണ്ടെങ്കിൽ വിശദാംശം
ലഭ്യമാക്കാമോ;

(ബി) കേന്ദ്ര മലിനീകരണ നിയന്ത്രണ ബോര്‍ഡിന്റെ

പഠനമനുസരിച്ച് നദികളെ മലിനീകരണത്തിന്റെ

(BOD-Biological Oxygen Demand in mg/L)
അടിസ്ഥാനത്തിൽ 5 ആയി തരം തിരിക്കുന്നു

Priority I - >30 mg/L

Priority II - 20 mg/L to 30 mg/L

Priority III - 10 mg/L to 20 mg/L

Priority IV - 6 mg/L to 10 mg/L

Priority V - 3 mg/L to 6 mg/L

സംസ്ഥാന മലിനീകരണ നിയന്ത്രണ

ബോർഡിന്റെയും, ജലസേചന വകുപ്പിന്റെയും മറ്റു
ബന്ധപ്പെട്ട വകുപ്പുകളുടെയും പ്രവർത്തന ഫലമായി
ജലഗുണനിലവാരം മെച്ചപ്പെടുത്തിയതിനാൽ

താഴെപ്പറയുന്ന 4 നദികളുടെ മുൻഗണനാ വിഭാഗത്തെ
താഴ്ന്ന മുൻഗണനാ വിഭാഗത്തിലേക്ക് മാറ്റി.
കേരളത്തിൽ ഇപ്പോൾ മുൻഗണനയുള്ള ( Priority-I)
നദികൾ ഇല്ല.
Karamana, at Thiruvananthapuram - Priority III
(from Priority-I)
Manimala at Alappuzha -  Priority V (from
Priority IV)
Pamba at Pathanamthitta - Priority V ( from
Priority IV)
Kadambrayar at Ernakulam -Priority V (from
Priority IV)
കേന്ദ്ര മലിനീകരണ നിയന്ത്രണ ബോർഡിന്റെ

(Central Pollution Control Board) പുതുക്കിയ കരട്
റിപ്പോർട്ടിൽ നദികളുടെ ജല ഗുണനിലവാരത്തിന്റെ

നിലവിലെ സ്ഥിതിയുടെ അടിസ്ഥാനത്തിൽ നീക്കം
ചെയ്ത 11 നദികൾ ചുവടെ ചേർക്കുന്നു.

Mogral at Kasaragod, Kuppam, Peruvamba,
Ramapuram, Kavvayi at Kannur,
Bharathapuzha, Bhavani at Palakkad, Kutiyadi
at Kozhikode, Kecheri, Karuvannur, Puzhakkal
at Thrissur

പുതുതായി ചേർത്ത 8 പുതിയ റീച്ചുകൾ

Neyyar (Priority-IV), Vamanapuram (Priority-
IV), Ayroor (Priority-V), Mamom (Priority-V),
Chalakudy (Priority-V), Kalpathipuzha
(Priority-V), Korayar (Priority -V) ,
Pullur(Priority -V)

കേരള ജല അതോറിറ്റിയുടെ ജലവിതരണ

പദ്ധതികളുടെ സ്രോതസ്സുകൾ മലിനമാക്കുന്നുണ്ടോ
എന്നത് നിശ്ചിത ഇടവേളകളിൽ പരിശോധനകൾ
നടത്താറുണ്ട്. കേരള വാട്ടർ അതോറിറ്റി വിതരണം
ചെയ്യുന്ന കുടിവെള്ള സ്രോതസ്സിന്റെ ഗുണനിലവാരം
പരിശോധിക്കുന്നതിനായി എസ്.ആർ.ഐ.(സ്റ്റേറ്റ്
റെഫറൽ ഇൻസ്റ്റിറ്റ്യൂട്ട് ) ലാബും 14 ജില്ലാ ലാബുകളും

2 of 5



71 ഉപജില്ലാ ലാബുകളും പ്രവർത്തിക്കുന്നുണ്ട്. ഏത്
സ്രോതസ്സിൽ നിന്നും എടുക്കുന്ന ജലമായാലും

കുടിവെള്ളമായി വിതരണം ചെയ്യുമ്പോൾ ശുദ്ധീകരിച്ചും
അണുവിമുക്തമാക്കിയുമാണ് വിതരണം ചെയ്യുന്നത്
എന്നു ഉറപ്പ് വരുത്തുന്നുണ്ട്.

ബോർഡ് നാഷണൽ വാട്ടർ കോളിറ്റി മോണിറ്ററിംഗ്
പ്രോഗ്രാം (NWMP) – ന്റെയും (209 സ്റ്റേഷനുകൾ)
സ്റ്റേറ്റ് വാട്ടർ കോളിറ്റി മോണിറ്ററിംഗ് പ്രോഗ്രാം
(SWMP) ന്റെയും (135 സ്റ്റേഷനുകൾ) ഭാഗമായി
കേരളത്തിലെ വിവിധ സ്ഥലങ്ങളിലായി 344
സ്റ്റേഷനുകളിൽ നിന്നും സാമ്പിളുകൾ ശേഖരിച്ച്
ഗുണനിലവാര പരിശോധന നടത്തി വരുന്നു.
കിണറുകളിലെ സാമ്പിളുകളും പരിശോധിച്ച്

അവശ്യമെങ്കിൽ നിർദ്ദേശം നൽകി വരുന്നു.
വാർഷിക ഡയറക്ടറി എല്ലാവർഷവും

പ്രസിദ്ധീകരിക്കുന്നു. പരിശോധന ഫലം ബോർഡിന്റെ
വെബ് സൈറ്റിലും ലഭ്യമാണ്. ഗുണനിലവാരം

പാലിക്കപ്പെടാത്തതായി ശ്രദ്ധയിൽപെടുന്ന

സാഹചര്യങ്ങളിൽ തുടർ നടപടികൾ സ്വീകരിച്ച്
വരുന്നു.

(സി) ജലസ്രോതസ്സുകൾ മലിനമാക്കുന്നവർക്കെതിരെ
സ്വീകരിക്കുന്ന നടപടികൾ എന്തൊക്കെയാണെന്ന്
വ്യക്തമാക്കാമോ;

(സി) മാലിന്യം വലിച്ചെറിയുന്നത് തടയുന്നതിനായി

നദികൾക്ക് കുറുകെ നിർമിച്ചിട്ടിട്ടുള്ള പാലങ്ങളിൽ
കമ്പിവേലി നിർമ്മാണം ഫണ്ടിന്റെ ലഭ്യത അനുസരിച്ചു
ജലസേചന വകുപ്പ് നടപ്പിലാക്കാറുണ്ട്.
ജലസ്രോതസ്സുകൾ മലിനീകരിക്കുന്നവരെ കണ്ടെത്തി

നടപടികൾ സ്വീകരിക്കുന്നതിനും പിഴ

ഈടാക്കുന്നതിനും തദ്ദേശസ്വയംഭരണ

സ്ഥാപനങ്ങള്‍ക്ക് അധികാരമുണ്ട്. വാണിജ്യ

വ്യവസായ സ്ഥാപനങ്ങളും മറ്റും മാലിന്യങ്ങൾ

പുറംതള്ളുന്നത് സംബന്ധിച്ചു സംസ്ഥാന

മലിനീകരണ നിയന്ത്രണ ബോര്‍ഡും നടപടികൾ
സ്വീകരിച്ചു വരുന്നു. കൂടാതെ, 2018 ലെ കേരള
ജലസേചനവും ജലസംരക്ഷണവും (ഭേദഗതി)
നിയമപ്രകാരം ജലസ്രോതസ്സുകളില്‍ മാലിന്യം

നിക്ഷേപിക്കുന്നവര്‍ക്കെതിരെ ബന്ധപ്പെട്ട പോലീസ്
സ്റ്റേഷനുകളിൽ, ജലസേചന വകുപ്പ് ഉദ്യോഗസ്ഥര്‍

കേസ് കൊടുക്കുകയും, ഇവയിൽ പോലീസ്

ഉദ്യോഗസ്ഥര്‍ തുടർ അന്വേഷണം നടത്തി നിയമ
നടപടികൾ സ്വീകരിക്കാറുമുണ്ട്. 2018 ലെ ഭേദഗതി
നിയമം പ്രകാരം ശിക്ഷ/പിഴ വർദ്ധിപ്പിക്കുകയും

ചെയ്തിട്ടുണ്ട്. ഇതിൻ പ്രകാരം പോലീസ് അധികൃതർക്ക്
നൽകുന്ന പരാതിയിൻമേൽ അന്വേഷണം നടത്തി,
ഫസ്റ്റ് ക്ലാസ് മജിസ്ട്രേറ്റ് കോടതിയിൽ കേസ് ഫയൽ
ചെയ്യേണ്ടതാണ്. 3 വർഷം വരെ തടവും, പരമാവധി
2 ലക്ഷം രൂപ പിഴയുമാണ് കുറ്റം തെളിഞ്ഞാൽ

ശിക്ഷയായി ലഭിക്കുന്നത്. കാലാകാലങ്ങളിൽ

ഇത്തരം കാര്യങ്ങൾ ചെയ്യുന്നവർക്കെതിരെ വകുപ്പ്
ശിക്ഷാ നടപടികൾ സ്വീകരിക്കാറുണ്ട്.

മലിനമായ നദികളുടെ പുനരുജ്ജീവനത്തിന്റെ

ഭാഗമായി ഈ പറയുന്ന പ്രധാനപ്പെട്ട CSTP/STP-
IA പൂർത്തിയാക്കി.

5 MLD STP, മെഡിക്കൽ കോളേജ്,
തിരുവനന്തപുരം.

5 MLD STP, വിത്ത് സെപ്റ്റേജ്, ട്രീറ്റ്മെന്റ്
ഫെസിലിറ്റി എളംകുളം കൊച്ചി, എറണാകുളം.

3 MLD STP, ചക്കുകം, ഗുരുവായൂർ, തൃശ്ശൂർ

STP, കോഴിക്കോട് മെഡിക്കൽ കോളേജ് (2 MLD
New, 2 MLD old, 1 MLD & 0.5 MLD)

നിർമ്മാണത്തിലിരിക്കുന്ന പ്രധാന പദ്ധതികൾ:

12 MLD STP, കുരീപ്പുഴ, കൊല്ലം.

1.5 MLD STP, ഒറ്റപ്പാലം മുനിസിപ്പാലിറ്റി, പാലക്കാട്.

പ്രൊപ്പോസൽ സ്റ്റേജിലുള്ള പ്രധാന പദ്ധതികൾ

4STPs (Integrated Water Transport System
Project ) at Elamkulam (17.5 MLD),Vennala (
24 MLD), Muttar (16.5 MLD), Perandur (19
MLD), 27 MLD STP with Sewage Network at
Sarovaram, Kozhikode.

മലിനീകരണ നിയന്ത്രണ ബോർഡിന്റെ

അനുമതിയുടെ പരിധിയിൽ വരുന്ന വ്യവസായ
ശാലകൾക്കും ബഹുനില സമുച്ചയങ്ങൾക്കും മതിയായ
മലിനീകരണ നിയന്ത്രണ സംവിധാനങ്ങൾ

സ്ഥാപിച്ചിട്ടുണ്ട് എന്ന് ഉറപ്പ് വരുത്തിയാണ്

പ്രവർത്തനാനുമതി ബോർഡ് നൽകുന്നത്. ഇവയുടെ
കാര്യക്ഷമത നിരീക്ഷിച്ചു വരുന്നതുമാണ്.
ഗുണനിലവാരം പാലക്കാത്തതായി കണ്ടെത്തുമ്പോൾ
തുടർ നടപടികൾ സ്വീകരിക്കാറുണ്ട്.

കർമ്മപദ്ധതി നടപ്പിലാക്കുന്നതിന്റെ ഭാഗമായി മറ്റു
ഡിപ്പാർട്ട്മെന്റുകൾ നടപ്പിലാക്കുന്നതായി റിപ്പോർട്ട്
ചെയ്തിട്ടുള്ള പ്രധാന പ്രവർത്തനങ്ങൾ താഴെ

പറയുന്നു.

. അനധികൃത ഡിസ്ചാർജ് തടയുന്നതിനായി

പലയിടങ്ങളിലും നിരീക്ഷണ ക്യാമറകൾ

സ്ഥാപിച്ചിട്ടുണ്ട്. വീടുതോറും ഉള്ള

ഖരമാലിന്യങ്ങളുടേയും, വസ്തുക്കളുടേയും ശേഖരണം
നടത്തി വരുന്നുണ്ട്. നിയമങ്ങളുടെ ലംഘനം

ശ്രദ്ധയിൽപ്പെടുന്ന ഘട്ടങ്ങളിൽ പിഴചുമത്തുകയും

ചെയ്യാറുണ്ട്.

. രാത്രി നിരീക്ഷണത്തിനുള്ള സ്ക്വാഡുകൾ

രൂപീകരിച്ചിട്ടുണ്ട്.

. മലിനജല ശുചീകരണ യന്ത്രങ്ങൾ ഉപയോഗിച്ച്
തോടുകൾ ശുദ്ധീകരിക്കുന്നതിന് വേണ്ടിയുള്ള

പ്രവർത്തനങ്ങൾ പുരോഗമിക്കുന്നു.

. മാലിന്യ നിർമ്മാർജ്ജനം തടയുന്നതിനായി കർമ്മ
പദ്ധതി പ്രകാരം വേലി കെട്ടി നദീതീരങ്ങൾ

സംരക്ഷിക്കുന്ന പ്രവർത്തനങ്ങൾ പുരോഗമിച്ചു വരുന്നു.

(ഡി) ജലസ്രോതസ്സുകൾ മലിനമാക്കുന്നതുമായി ബന്ധപ്പെട്ട്

2021 മുതൽ നാളിതുവരെ പരാതികൾ
ലഭിച്ചിട്ടുണ്ടെങ്കിൽ അവയുടെ വിശദാംശം
ലഭ്യമാക്കാമോ;

(ഡി) ജലസ്രോതസ്സുകളുടെ മലിനീകരണവുമായി
ബന്ധപ്പെട്ട് ലഭിച്ച പ്രധാനപ്പെട്ട പരാതിയും
പരാതികളിന്മേൽ സ്വീകരിച്ച നടപടിയും
അനുബന്ധമായി ചേർക്കുന്നു.

(ഇ)
പ്രസ്തുത പരാതികളിന്മേൽ സ്വീകരിച്ച നടപടികൾ
വിശദമാക്കാമോ?

(ഇ) ജലസ്രോതസ്സുകളുടെ മലിനീകരണവുമായി
ബന്ധപ്പെട്ട് ലഭിച്ച പ്രധാനപ്പെട്ട പരാതിയും
പരാതികളിന്മേൽ സ്വീകരിച്ച നടപടിയും
അനുബന്ധമായി ചേർക്കുന്നു.

സെക്ഷൻ ഓഫീസർ

